
Azərbaycan Respublikası Təhsil Nazirliyi

Bu gün sosial-iqtisadi, ictimai-siyasi və
mədəni həyatın bütün səhifələrində
beynəlxalq miqyaslı uğurlar əldə edən
Azərbaycan Respublikası seçkilərə mühüm
nailiyyətlərlə gedir. Qətiyyətlə demək olar
ki, son 15-20 ildə ölkəmizdə keçirilən
Prezident seçkilərində bütün Azərbaycan
zəhmətkeşləri kimi, təhsil işçiləri də insan
hüquq və fədakarlığının yüksək səviyyədə
təmsil olunması məsələsinin şahidi və işti-
rakçısı olmuşdur. 

Ölkəmizin hər yerində olduğu kimi

sərhəd zonasının məcburi köçkün məktəb-

lərində də seçki prosesinin şəffaflıq və

demokratiklik prinsiplər əsasında

keçirilməsinə böyük hazırlıq görülür.

Azərbaycan ziyalılarının ən böyük dəstəsini

təşkil edən təhsil içşiləri bu günü

səbirsizliklə gözləyirlər. Azərbaycan

Respublikası Prezidenti İlham Əliyevin

diqqət və qayğısı nəticəsində sərhəd

bölgələrində yaşayan əhalinin sosial rifah

məsələlərinə ardıcıl qayğı göstərilir, bu

bölgələrdə müasir tələblərə cavab verən

məktəblər, xəstəxanalar tikilir, onların

təhlükəsizliyinin təminatı üçün hər cür şərait

yaradılır. Prezidentimizin tez-tez sərhəd

bölgələrinə səfəri, yerli əhali  ilə səmimi

görüşləri, hamıda böyük inam yaratmışdır

ki, tezliklə ərazi bütövlüyümüz təmin oluna-

caq, torpaqlarımız qaytarılacaq və

Azərbaycan bayrağı buradan çox da uzaq

olmayan Xankəndində dalğalanacaqdır. Biz

buna tam əminik və bu əminliyin bizdə

yaranmasında cənab İlham Əliyevin siyasi

iradəsi böyük rol oynayıb, onun beynəlxalq

qurumlardakı çıxışları bizdə qürur hissi oya-

dır. Seçkilərə lap az qalmışdır. Hamımızın

hər gün dediyimiz sözləri Aprelin 11-də

rəsmi şəkildə deyəcəyik. Bizim yeganə

namizədimiz qaçqınların və məcburi

köçkünlərin böyük himayədarı İlham

Heydər oğlu Əliyevdir. Bütün təhsil işçiləri

kimi biz də öz səsimizi möhtərəm

prezidentimizə verəcəyik.

Təhsil işçiləri tam əmindir ki, insan

hüquqlarının daha sivil həyata keçirilməsi

vasitələrindən biri kimi, yenə də seçkilər

demokratik, azad, ədalətli, şəffaf və

beynəlxalq standartlara uyğun keçiriləcək və

uğurla başa çatdırılacaqdır. 

Seçkilər bizdə bir də o inamı yaradır ki,

hamımızın ürəkdən dəstəklədiyimiz Azər-

baycan Respublikasının Prezidenti İlham

Əliyev seçkidə qalib gələcəkdir.

Ağdamlılar qarabağın qayıdacağına tam

əmindirlər. Onlar inanır ki, müstəqil

Azərbaycan gündən-günə güclənir, qələbəyə

də yaxınlaşırlar. Artıq dünya ölkələri də

vəziyyətin belə qalması ilə razılaşmırlar.

